
	Campo de texto 34: GURE ATERPETIK HERRIRA: Batzen gaituen sarea elkarrekin josten. Hezkuntza komunitateko aniztasunetik abiatuta, bertako kideen eta herriko eragileen arteko lankidetza sarea indartzeko Ikaskuntza-Zerbitzua.
	Campo de texto 35: Aniztasunak alde guztietatik inguratzen gaituen gizarte batean bizi bagara ere, horren kontzientzia ez dago pertsona ororen burutan eta kolektibo zaurgarrienek ondorio zuzenak pairatzen dituzte. Hezkuntza-komunitatean ikuspegi inklusiboa garatzeko asmoz, Azpeitiko Iraurgi ikastetxean Ikaskuntza-Zerbitzuan oinarritutako esperientzia hau jarri da martxan.Identifikatutako beharretatik abiatuta, ikastetxearen eta herriko eragile desberdinen artean proiektu komun bat sortu da, hezkuntza-komunitatea bera indartzeko eta egun inklusioari begira antzematen diren erronkei pixkana aurre egin ahal izateko. Izan ere, hezkuntza-sistema indartsu batek pertsonak eta gizarteak konpentsatzeko, doitzeko eta garatzeko bideak ireki behar ditu (Luque, 2009).
	Campo de texto 36: Haizea Salegi Prieto, Maitane Basasoro Ziganda, Ana Zendoia Aranguren, Aintzane Diaz Jauregi, Xabier Aldalur Agirre.

	Campo de texto 37: Gure zerbitzua bete-betean kokatzen da kongresuaren bigarren ildoak jasotzen duen testuinguruan: Ahotsak eta sareak (ez soilik akademia). 
Gradu Amaierako Lanetik abiatuta, testuinguru konkretu bateko egoera aztertu eta, aniztasuna eta inklusioa oinarri hartuta, kolektibo zaurgarrienen ahotsak jaso nahi izan dira. 
Gainera, ikastetxetik herrira zabaldu den proiektua izan da, eragile desberdinekin sare amankomun bat eraikiz.
Inklusioa guztion ardura da, eguneroko jardunean josten den sare fin baten modukoa.
Horrez gain, burutu de proiektuaren gaiak zen diren ikusita, Justizia Soziala ildoarekin ere bat egiten du. Izan ere, Lan honek desberdintasun sozialak aztertzen ditu eta horiek iraultzeko ekarpena egin nahi da Ikaskuntza-Zerbitzuan oinarritutako proiektu honen bitartez.
	Campo de texto 38: 
1. Iraurgi Ikastetxeko ikasle eta irakasleak, zuzendaritza taldea eta familia elkartea. 

2. Herriko gizarte eragileak: Gautena, Goyeneche, San Martin etxea eta Atzegi.

3. Komunitateko kolektboak: Harrera-etxeko kideak, atzerritik etorritako familiak eta aniztasun funtzionala duten ikasleen familiak.

	Campo de texto 39: 1. Gaitasun profesional eta pertsonalak garatzea, inklusioan, ikuspegi kritikoan eta erantzukizunean oinarritutako ikuspegi sendoa garatuz.
2. Hezkuntzaren egungo egoeraren azterketa egitea, premiak identifikatzea eta eraldaketarako baliagarriak izan daitezkeen tresnak, ereduak edo prozedurak garatzea.
3. Hezkuntza-komunitate parte-hartzaileagoak eta inklusiboagoak eraikitzeko proposamenak martxan jartzea, kolektibo desberdinen arteko lankidetza indartzeko moduak bilatuz eta aplikatuz.
4. Inklusioa eta eraldaketa soziala bilatzeko zerbitzua diseinatu eta komunitatean gauzatzea, horrekin lortutako ikaskuntzei buruzko hausnarketa indibiduala zein kolektiboa eginez.
	Campo de texto 40: Aniztasunari arreta eskaintzen bazaio ere, Iraurgi Ikastetxean presente dauden zenbait kolektibok arreta gehiago behar zutela ohartu ginen. Kolektibo horien inguruko egunerokoa ezjakina zen orokorrean eta, gainera, zenbaitzuk ez zuten inguru sozial esanguratsurik. 
Zerbitzua beraz, bereziki hiru kolektiborekin esku-hartzeko diseinatu zen: (1) atzerritik etorritako familiak, (2) Harrera-etxea eta bertatik datozen ikasleak eta (3) aniztasun funtzionala duen ikasleen familiak.
Gainera, garbi ikusi genuen ez zela ikastetxe mailako ardura bat, herri mailako ardura bat baizik. Horregatik, ezinbestekoa iruditu zitzaigun aipatutako kolektiboez gain eta ikastetxeaz gain, Iraurgirekin elkarlana duten lau gizarte eragile inplikatzea eta sare amankomun bat sortzea. 
Beharrak ikusita, beraz, zerbitzuaren helburua, zera izan zen:
- Kolektibo zaurgarrienen errealitateak ezagutu, hobetu eta ikuspegi inklusiboa garatzeko asmoz, hausnarketarako topagune desberdinak egitea hezkuntza-komunitateko kideekin.


	Campo de texto 41: Zerbitzuak emandakoa analizatzeko, kategoria desberdinetan ordenatu zen informazioa. Testuinguruko beharrak identifikatuta, zuzeneko esku-hartzen bitartez gauzatu zen zerbitzua, ondorengoak eginez: (1) ikasleak eta irakasle taldea, lan honetan oinarri izan diren gaien inguruan sentsibilizatu, (2)familien beharrak eta esperientziak aurrez aurre entzun, (3)esku-hartzeetatik jasotako informazioarekin informeak/txostenak osatu, parte-
hartzaileekin partekatzeko, (4)ikastetxeko Harrera-plana eguneratu eta (5)herriko eragileak ikastetxera gonbidatu, guztiok elkartzeko.

Zerbitzuaren balorazioari dagokionean, hasiera-hasieratik parte-hartzaile guztien inplikazioa eta elkarlana erabatekoa izan zela ikusi zen, horrek zerbitzua motibaziotik gauzatzea ekarriz. Egin ziren bi tertulia pedagogikoen bitartez, idea eta iritzi desberdinak irakasleon artean partekatzea, ezjakntasunetik irtetea eta jarrera enpatiko nahiz irekia sustazea lortu zen. Testigantza eta elkarrizketekin berriz, gizartearen parte diren beste errealitate batzuk ezagutzeko aukera izan genuen. eta herriko eragileekin egindako elkarretaratzean, guztiok elkarrekin gizartean eragiteko indarra daukagula sentitu genuen.

Zerbitzuaren diseinuari dagokionean, egokia izan zela baloratu zen eta aurrera begira aktibo mantenduko zela adostu zen. GRAL ikasleari dagokionean, hezkuntza-komunitatean zuzen-zuzenean eragin izana baloratu zen, baita arduraz jokatzeko eta inplikatzeko kontzientzia hartu izana ere.
	Campo de texto 42: 1. Ikuspegi inklusibo bat garatzeko, ezinbestekoa da inguratzen gaituen errealitatea ezagutzea eta egoera eta bizimodu desberdinak ezagutu eta ezagutaraztea.
2. Lankidetzak, elkartasuna eta elkarri laguntzeko bultzada gehitzen du testuinguruan, talde bereko kideen artean ehuntzen diren lotura afektiboak direla eta (Riera, 2011).
3. Komunitateko beharretara egokitzen den proiektu partekatu batek eraldaketan lagundu dezake.
4. GRALa Ikaskuntza-Zerbitzuan oinarritzeak ikaslearen gaitasun profesional eta pertsonalean inpaktu zuzena du. 
	Campo de texto 43: Luque, D.J. (2009). Las necesidades educativas especiales como necesidades bácas. Una reflexion sobre la inclusion educativa. RLEE (Mexico), 3/4, 201- 223. 
Riera, G. (2011). El aprendizaje cooperativo como metodología clave para dar respuesta a la diversidad del alumnado desde un enfoque inclusivo. e ista atinoameri ana de du a i n Inclusiva, 2, 133-149.

